
9 հունիսի 2010 թվականի №289Ա
քաղ. Երևան
№ՌՌԳ/կ-143, №ՌՌԳ/կ-144 ԹՈՒՅԼՏՎՈՒԹՅՈՒՆՆԵՐԻ ԳՈՐԾՈՂՈՒԹՅԱՆ ԺԱՄԿԵՏԸ ԵՐԿԱՐԱՁԳԵԼՈՒ ԵՎ ՎԵՐԱՁԵՎԱԿԵՐՊԵԼՈՒ ՄԱՍԻՆ


Հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 5-րդ հոդվածի 1‑ին մասի 2-րդ կետի ժդ) ենթակետը, 6-րդ հոդվածի 2-րդ մասի 1-ին կետը, 13-րդ հոդվածի 2-րդ մասը, Հայաստանի Հանրապետության հանրային ծառայությունները կարգավորող հանձնաժողովի 2006 թվականի մարտի 7-ի «Ռադիոհաճախականություն​ների օգտա​գործման թույլտվու​թյունների տրամադրման կարգը հաստատելու մասին» № 28Ն որոշումը և հաշվի առնելով «Էլեկտրաէներգետիկական համակարգի օպերատոր» փակ բաժնետիրական ընկերության 2008 թվականի դեկտեմբերի 11-ի №08/5710հ գրությունը` Հայաստանի Հանրապետության հանրային ծառայությունները կարգա​վորող հանձնաժողովը որոշում է.
1. 2010 թվականի հունվարի 25-ից տասը տարով երկարաձգել «Հեռա​հաղորդակցության հանրապետական կենտրոն» փակ բաժնետիրական ընկերության կողմից 2005 թվականի հունվարի 25-ին «Էլեկտրաէներգետիկական համակարգի օպերատոր» փակ բաժնետիրական ընկերության «Էներգա​կապ» մասնաճյուղին տրամադրված ռադիոռելեային կապի գծերի շահագործման №ՌՌԳ/կ-143, №ՌՌԳ/կ-144 թույլտվությունների գործողության ժամկետը:
2. Սույն որոշման 1-ին կետում նշված թույլտվությունները`
1) վերաձևակերպել «Էլեկտրա​էներգետիկական համակարգի օպերատոր» փակ բաժնետիրական ընկերության անվամբ.
2) շարադրել նոր խմբագրությամբ` համաձայն հավելվածի:

3. Սույն որոշումն ուժի մեջ է մտնում ստորագրման պահից:

